
				এই পৃষ্ঠাটোৰ বৈধকৰণ হৈছে
১০৪
দিহা নামৰ সম্ভাৰ





 সেহিসে পৰম সাধু জানা মহাশয়,
 যিহেতু আমাক মাত্ৰ কৰিল নিশ্চয়।
 এতেকে নোছোৱৈ পাপে পূণ্য কলেৱৰ,
 পৰম মুক্তিৰ পাত্ৰ হোৱৈ সিটো নৰ।
 কুতৰ্কী পণ্ডিতে যেবে নমানে ইহাক,
 তোল কোবাই উৰ্দ্ধবাহু খণ্ডা তাৰ বাক।
 দুৰাচাৰো তৰৈ আত ইটো কোন চিত্ৰ,
 চণ্ডলিকো কৰৈ মোৰ ভকতি পবিত্ৰ।
 চাৰিয়ো বেদৰ তত্ব কৰিয়া নিশ্চয়,
 অৰ্জুনতো গীতাত কহিছা কৃপাময়।
 তপ জপ পৰম সন্যাস মহাদানে,
 নপাৱে আমাক সাঙ্খ্যযোগ তত্ব জ্ঞানে।
 কেৱলে ভকতি মাত্ৰ মোক কৰৈ ৰশ্য
 কহিলো উদ্ধৱ ইটো তোমাত ৰহস্য॥



............




৩৯। মূল ঘোষাঃ-
 ভাগৱত পুৰাণ মথি,
 বেদৰে তত্বক আকি
 শঙ্কৰদেৱে লিখে কীৰ্ত্তন ঘোষা॥
 গীতা উপনিষদ মথি,
 গুৰুৰো মহাত্ম্য আনি,
 মাধৱদেৱে লিখে নামঘোষা।
 ঐ ৰাম গুৰু জনাক নকৰিবা হেলা॥

